
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër Bota Sot 

 

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Vlora Krasniqi 

kundër Bota sot lidhur me publikimin e artikullit me titull 

“Behgjet Pacolli tregon se kush e kishte kërcënuar për fëmijët 

e tij”, dhe mori këtë: 

 

 

 

 

                      V E N D I M  

  

 

 

- Ankesa nuk miratohet. 
 

 

 

 

 



 

A R S Y E T I M I 

 

Ankesa ka të bëjë me shkrimin e publikuar në median Bota Sot 

me titull “Behgjet Pacolli tregon se kush e kishte kërcënuar 

për fëmijët e tij”, dhe pretendimin se titulli i shkrimit 

bënë shkelje të Kreut VI (Mbrojtja e fëmijëve dhe të miturve) 

pika 1 e Kodit të mediave të shkruara.  

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar.  

 

Media ka publikuar një shkrim të cilin e ka ilustruar me një 

fotografi të personazhit kryesor dhe fëmijës së tij. Sipas 

ankesës publikimi i fotografisë së fëmijës është në 

kundërshtim me rregullat dhe Kodin e mediave. KMShK pas 

shqyrtimit të ankesës vërenë se ankesa është e pabazuar për 

faktin se fotografia është marrur nga rrjetet sociale ku 

fotografia ishte publike për të gjithë. Pra nuk mund të 

konsiderohet shkelje e Kreut VI (Mbrojtja e fëmijëve dhe të 

miturve) pika 1, për faktin se me vullnetin e tij personi që 

ka qenë pjesë e shkrimit në faqen e tij publike ka nxjerr 

fotografinë e fëmijës së tij. Sikur fotografia të ishte bërë 

nga media dhe pa lejen e prindit të ishte nxjerr 

në publik, atëherë mund të konsideronim shkelje, ashtu siç e 

parasheh edhe Kodi i Mediave. 

 

Andaj KMShK, konsideron se ankesa është e pabazuar. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


